
Pér: Albin Kurti, Kryeministér i Republikés sé Kosovés

Nga: Donjeté Kelmendi, Drejtor Ekzekutiv né Koalicionin e OJQ-ve pér Mbrojtien e Fémijéve
Adelina Rexhepi, Kryetare né Asocacionin e Qendrave pér Puné Sociale

Lénda: Shkresé pér sigurimin e financimit t&€ géndrueshém pér shérbimet sociale dhe themelimin
e Grantit Specifik pér Shérbimet Sociale

Daté: 2 Néntor 2026

| nderuar Kryeministér,

Déshirojmé té shprehim vlerésimin toné pér pérpjekjet e vazhdueshme té Qeverisé pér fugizimin e sistemit
té mbrojtjes sociale dhe mbrojtjes sé fémijéve né Kosové, si dhe pér avancimin e reformave té nevojshme
pér garantimin e mirégenies sé fémijéve dhe familjeve.

Ndérsa Kosova po zhvillon reformén e mbrojtjes sociale, besojmé se duhet té adresohet njé nga mangésité
mé kritike strukturore té sistemit aktual: financimi i pamjaftueshém dhe i pagéndrueshém i shérbimeve
sociale. Pavarésisht progresit né zhvillimin e kornizés ligjore, niveli i financimit mbetet shumé prapa
nevojave té fémijéve dhe familjeve. Pa financim té€ mjaftueshém dhe té géndrueshém, reforma nuk mund
té zbatohet né ményré efektive.

Komunat kané pérgjegjési pér ofrimin e njé game gjithnjé e mé té gjeré té shérbimeve sociale dhe té
mbrojtjes sé fémijéve, megjithaté shumé prej tyre nuk kané kapacitetin financiar pér té siguruar ofrimin e
shérbimeve. Si pasojé, shérbimet parandaluese dhe shérbimet pér mbrojtien nga dhuna dhe abuzimi,
mbéshtetjen e familjeve né situata krize, etj, ofrohen nén kufizime t& médha financiare.

Vrasja tragjike e Arlinda Zekaijt, pas raportimeve dhe kérkesave té pérséritura pér mbrojtje, na pérballi edhe
njé heré me njé té vérteté t&é dhimbshme: ligjet dhe mekanizmat e mbrojties nuk mjaftojné nése nuk
shogérohen me shérbime funksionale, profesionisté té mjaftueshém dhe njé pérgjigje té koordinuar nga
institucionet. Ky rast déshmoi urgjencén pér té forcuar mbrojtien e viktimave dhe té fémijéve, pérmes
ndérhyrjes sé hershme, menaxhimit ndérinstitucional té rasteve, ofrimit t& shérbimeve dhe mbéshtetjes
psikosociale. Prandaj, financimi i géndrueshém i Qendrave pér Puné Sociale dhe i organizatave té
licencuara pér ofrim té shérbimeve sociale, pérmes themelimit t& Grantit Specifik pér Shérbimet Sociale,
duhet té trajtohet si pérgjegjési urgjente publike dhe té reflektohet né Buxhetin e vitit 2027.

Financimi i mbrojtjes sociale mbetet kryesisht i pérgendruar né transfere monetare, ndérsa shérbimet
sociale, si ndérhyrje profesionale gé parandalojné pérshkallézimin e krizave dhe adresojné cenueshmériné
e familjeve, vazhdojné té marrin njé pjesé dukshém mé té vogél té buxhetit. Né vitin 2024, Kosova shpenzoi
rreth 854.6 milioné euro pér mbrojtjen sociale, ndérsa shérbimet sociale pérbénin vetém rreth 1.6% té
shpenzimeve té sektorit. Ky disproporcion tregon nevojén pér njé gasje mé té balancuar, qé krahas
mbéshtetjes pérmes transfereve monetare, investon mé shumé né parandalim dhe shérbime profesionale
pér fémijét dhe familjet.

38 Qendra pér Puné Sociale dhe rreth 50 organizata jogeveritare té licencuara jané né vijén e paré té ofrimit
té shérbimeve sociale. Megjithaté, ato pérballen me kufizime t& médha né burime njerézore dhe financim.
Qendrat pér Puné Sociale vazhdojné té jené t& mbingarkuara me reagim né raste emergjente, ku aktualisht,
njé zyrtar nga QPS né komunat e médha ka rreth 350 I€ndé aktive né vit. Organi i Kujdestarisé né shumicén
e komunave nuk &shté i kompletuar me 5 profesionistét sipas kérkesés ligjore dhe nuk éshté funksional.
Pérve¢ mungesés sé burimeve njerézore, QPS-té pérballen edhe me mungesé té theksuar té kushteve
logjistike dhe infrastrukturore pér ushtrimin efektiv t&¢ mandatit té€ tyre. Né shumé komuna, mungesa e
automjeteve zyrtare dhe e mjeteve té nevojshme té punés e véshtiréson realizimin e vizitave né familje,
vlerésimin e drejtpérdrejté té rasteve, ndérhyrijen né situata emergjente, pércjellien dhe mbrojtien e
fémijéve, si dhe ofrimin e shérbimeve né kohé.

Né anén tjetér, organizatat e licencuara qé ofrojné shérbime sociale pér fémijét dhe familjet né situata té
cenueshme, pérfshiré fémijét pa kujdes prindéror, fémijét viktima t&€ abuzimit dhe dhunés, fémijét me aftési
té kufizuara, fémijét né situaté rruge, fémijét e pérfshiré né puné té rénda dhe té rrezikshme, fémijét
pérdorues té drogave, si dhe kategori té tjera té fémijéve dhe familjeve né nevojé pér mbrojtje, pérballen
vazhdimisht me rrezikun e ndérprerjes apo mbylljes sé shérbimeve pér shkak té€ mungesés sé financimit té
géndrueshém. Kjo situaté rrezikon té cenojé vazhdimésiné e shérbimeve thelbésore dhe jetike pér kéta
fémijé dhe familjet e tyre, duke ndikuar drejtpérdrejt né miréqgenien, siguriné dhe mbrojtjen e tyre.

Né kété kontekst, propozojmé gé Qeveria té shqyrtojé krijimin e Grantit Specifik t€ dedikuar pér Shérbimet
Sociale, né kuadér té Ligjit té ri pér Financat e Pushtetit Lokal. Njé mekanizém i tillé do t&é mundésonte
financim transparent, té barabarté dhe té bazuar né nevoja, duke reduktuar pabarazité ndérmjet komunave
né ofrimin e shérbimeve sociale.

Sipas analizave financiare, aktualisht nga buxheti i shtetit ndahen rreth 20 milioné euro né vit pér shérbimet
sociale. Pér té pérballuar kérkesat né rritje pér shérbime, si dhe pér té pérmbushur kérkesat e legjislacionit
dhe standardet minimale pér ofrim té shérbimeve sociale, vlerésohet se nevojitet njé financim shtesé prej
16 milioné eurosh né vit. Kjo do ta gonte financimin e pérgjithshém pér shérbimet sociale né rreth 36 milioné
euro né vit, ose aférsisht 0.4% té buxhetit t& Kosovés pér vitin 2026. Ky investim do té pérbénte njé pjesé
relativisht modeste t& buxhetit t& pérgjithshém, ndérsa do t& mundésonte fuqgizimin e parandalimit dhe
ndérhyrjes sé hershme, si dhe reduktimin e kostove shumé mé té larta sociale dhe ekonomike qé lidhen
me dhunén ndaj fémijéve, ndarjen e familjeve, kujdesin institucional, traumén e patrajtuar dhe pérjashtimin
social.

Prandaj, propozojmé qé Qeveria té:

e Té alokojé buxhetin e nevojshém pér punésimin e 200 zyrtaréve té shérbimeve sociale (me fokus
psikologé klinik) né kuadér té Qendrave pér Puné Sociale, me géllim té plotésimit t& kérkesave
minimale ligjore pér funksionalizimin e Organeve té Kujdestarisé, si dhe sigurimin e infrastrukturés dhe
mjeteve logjistike, me géllim t& mundésimit t& ofrimit t& shérbimeve cilésore e né kohé pér qytetarét.

o Té rrisé buxhetin e dedikuar pér thirrjen publike pér organizatat e licencuara pér ofrimin e shérbimeve
sociale, me géllim té sigurimit t& géndrueshmérisé sé kétyre shérbimeve dhe zgjerimit t&¢ mbéshtetjes
pér fémijét dhe familjet né nevojé.

e Té miratojé Grantin Specifik pér Shérbimet Sociale né kuadér té Projekt Ligjit pér Financat e Pushtetit
Lokal, pér té siguruar financim té barabarté, transparent dhe té€ bazuar né nevoja;

e Té finalizojé kostimin dhe formulén e alokimit pér themelimin dhe operacionalizimin e Grantit, duke
marré parasysh numrin e fémijéve dhe qytetaréve, nevojat dhe kapacitetin e komunave.

Koalicioni i OJQ-ve pér Mbrojtien e Fémijéve Rr: Sejdi Kryeziu info@komfkosova.com
Coalition of NGOs for Child Protection HY.1 K.4 No. 14 www.komfkosova.com
Koalicija NVO-ja za Zastitu Dece 10000 Prishtina, Kosova 038 220 287



x
KOMF

Mbesim té pérkushtuara pér t& mbéshtetur Qeveriné né zhvillimin dhe zbatimin e reformave drejt ndértimit
té njé sistemi t& mbrojtjes sociale té financuar né ményré adekuate, té& géndrueshém dhe té afté té sigurojé
gasje né mbéshtetjen e nevojshme pér ¢do fémijé dhe familje.

Me respekt,

Koalicioni i OJQ-ve pér Mbrojtjen e Fémijéve - KOMF

Asocacioni i Qendrave pér Puné Sociale

